        
     ԱՄՓՈՓԱԹԵՐԹ
 «ԿՐԹՈՒԹՅԱՆ ԵՎ ԳԻՏՈՒԹՅԱՆ ԲՆԱԳԱՎԱՌՆԵՐՈՒՄ ՆՇԱՆԱԿԱԼԻ ՆՎԱՃՈՒՄՆԵՐ ՈՒՆԵՆԱԼՈՒ ՀԱՄԱՐ ՄԻ ՇԱՐՔ ՔԱՂԱՔԱՑԻՆԵՐԻ ՇԱՐՔԱՅԻՆ ԿԱԶՄԻ  ՊԱՐՏԱԴԻՐ ԶԻՆՎՈՐԱԿԱՆ ԾԱՌԱՅՈՒԹՅՈՒՆԻՑ  ՏԱՐԿԵՏՈՒՄՆԵՐԸ ԴԱԴԱՐԵՑՆԵԼՈՒ ԵՎ ՀՀ ԿԱՌԱՎԱՐՈՒԹՅԱՆ ՄԻ ՇԱՐՔ ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ ՈՐՈՇՄԱՆ          

	1. ՀՀ պաշտպանության  նախարարություն 
	03.01.2025

	
	N ՊՆ/510/11-2025

	2024 թվականի դեկտեմբերի 20-ի Ձեր N 01/18.2/39811-24 գրության առնչությամբ հայտնում եմ, որ «Կրթության և գիտության բնագավառում նշանակալի նվաճումների համար պարտադիր զինվորական ծառայության զորակոչից տրված տարկետումները դադարեցնելու և Հայաստանի Հանրապետության կառավարության մի շարք որոշումներում փոփոխություններ կատարելու մասին»  Կառավարության որոշման նախագծերի վերաբերյալ դիտողություններ և առաջարկություններ չունենք:

	

	               Ընդունվել է
	

	2. ՀՀ արդարադատության  նախարարություն
	14.01.2025

	3. 
	N 27.1/863-2025

	1. «Կրթության և գիտության բնագավառներում նշանակալի նվաճումներ ունենալու համար մի շարք քաղաքացիների շարքային կազմի  պարտադիր զինվորական ծառայությունից  տարկետումները դադարեցնելու և ՀՀ կառավարության մի շարք որոշումներում փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերնագրի «ՀՀ» հապավումն անհրաժեշտ է բացել՝ նկատի ունենալով «Նորմատիվ իրավական ակտերի մասին» օրենքի 12-րդ հոդվածի 3-րդ մասի պահանջները:
	2. Նախագծի նախաբանում անհրաժեշտ է հղում կատարել Հայաստանի Հանրապետության կառավարության 2018 թվականի ապրիլի 12-ի N 451-N որոշմամբ հաստատված հավելվածի համապատասխան կետերին, իսկ «Զինվորական ծառայության և զինծառայողի կարգավիճակի մասին» օրենքի 22-րդ հոդվածի 5-րդ մասի փոխարեն հղում կատարել 6-րդ մասին՝ նկատի ունենալով, որ որոշ քաղաքացիներ իրենց դիմումի համաձայն են հրաժարվում տարկետման իրավունքից:
	3. Նախագծի 1-ին կետի 1-ին ենթակետում ներառված Մամիկոն Սմբատի Գասպարյանի վերաբերյալ հստակեցման կարիք ունի այն հանգամանքը, թե ինչով է պայմանավորված նրան 2023 թվականին տարկետման իրավունքից չզրկելու հանգամանքը՝ հաշվի առնելով, որ նա՝ իր դիմումի համաձայն 2023 թվականից ի վեր չի ներկայացրել որևէ տեղեկանք հաջորդ կուրս տեղափոխվելու մասին՝ արտասահման ուսանելու չգնալու պատճառով: 
Միաժամանակ նշված քաղաքացու վերաբերյալ Նախագծի 2-րդ կետի 1-ին ենթակետում առկա կարգավորումները կրկնվում են (մասնավորապես՝ N 1 հավելվածի 2-րդ կետի 24-րդ ենթակետը երկու անգամ է ուժը կորցրած ճանաչվում):
	
4. Նախագծի 1-ին կետի 3-րդ ենթակետում նշված Սամվել Արթուրի Գասպարյանի վերաբերյալ Նախագծին կից չի ներկայացվել որևէ փաստաթուղթ, ուստի նրան տարկետման իրավունքից զրկելն ունի լրացուցիչ հիմնավորման կարիք:

5. Նախագծի 2-րդ կետի 2-րդ ենթակետում՝ N 2 հավելվածի 1-ին կետի 11-րդ ենթակետին արված հղումն անհրաժեշտ է վերանայել:
	
6. Միաժամանակ հարկ է նկատի ունենալ, որ Նախագծով նախատեսվում է մի շարք քաղաքացիների տարկետումներն ուժը կորցրած ճանաչել, մինչդեռ Նախագծում բացակայում են համապատասխան որոշումներում ուժը կորցրած ճանաչելու մասին կարգավորումները (Օրինակ՝ 1-ին կետի 3-րդ ենթակետում առկա որոշ քաղաքացիների և 4-րդ ենթակետի քաղաքացու մասով):
	7. Միաժամանակ հարկ ենք համարում անդրադառնալ Հայաստանի Հանրապետության կառավարության 2018 թվականի ապրիլի 12-ի N 451-N որոշմամբ (այսուհետ՝ Որոշում) հաստատված հավելվածի 12-րդ կետի կարգավորումներին, համաձայն որոնց՝ տրված տարկետման ժամկետի ընթացքում ուսումնառությունը դադարեցվելու, ինչպես նաև սույն կարգի 11-րդ կետով նախատեսված փաստաթղթերը սահմանված ժամկետում չներկայացվելու դեպքերում Հայաստանի Հանրապետության պաշտպանության բնագավառի պետական լիազոր մարմինը հոկտեմբերի 30-ից սկսած 15-օրյա ժամկետում այդ մասին տեղեկացնում է Հայաստանի Հանրապետության կրթության և գիտության բնագավառի պետական լիազոր մարմնին` ներկայացնելով քաղաքացու տվյալները, որի հիման վրա մեկամսյա ժամկետում Հայաստանի Հանրապետության կրթության և գիտության բնագավառի պետական լիազոր մարմինը Հայաստանի Հանրապետության կառավարություն է ներկայացնում քաղաքացուն տրված տարկետումը դադարեցնելու մասին Հայաստանի Հանրապետության կառավարության որոշման նախագիծ, մինչդեռ Նախագծին կից ներկայացված գրություններից ակնհայտ է դառնում, որ որոշ քաղաքացիների մասով չեն պահպանվել Որոշման հավելվածի 12-րդ կետով սահմանված ժամկետները:

	Ընդունվել է
Նախագծում կատարվել է համապատասխան ուղղումը:












 
        Ընդունվել է 

[bookmark: _GoBack]Նախագծի   նախաբանում  կատարվել են համապատասխան փոփոխությունները: 







                Չի  ընդունվել 
Քանի որ քաղաքացուն տրված տարկետման դադարեցման հիմքը տրվել է ՀՀ պաշտպանության բնագավառի պետական լիազոր մարմնի ներկայացված տեղեկատության  հիման վրա: 
           Ընդունվել է
 Նախագծում կատարվել է համապատասխան փոփոխությունը:

               
                   Ընդունվել  է
Նախագծի լրամշակված տարբերակից   քաղաքացու տվյալները  հանվել են:


Ընդունվել է
Նախագծում կատարվել է համապատասխան փոփոխությունը:

              Ընդունվել է 
Նախագծում կատարվել են համապատասխան լրացումները:
          

           


               Չի ընդունվել
Քանի որ տարեկտման  ժամկետի ընթացքում ուսումնառության դադարեցման հարցը կարգավորվում է ՀՀ  կառավարության 2018 թվականի ապրիլի 12-ի N 451-N որոշմամբ հաստատված հավելվածի 11-րդ, 12-րդ կետերի պահանջներով, բացի այդ գտնում ենք նպատակահարման նախագիծը շրջանառել ձմեռային զորակոչի ժամանակահատվածում: 











